
[B5r] Doulx, gratieulx, bien advenant
Comme l’on dit communement,
Dont je loue Dieu et mercy,
Si avez moult bien desservy
D’avoir en ung hault lieu amye.
Le Chevalier
Ma dame, certes je n’ay mye
Encore à ce mise mon entente.
La Duchesse
Chevalier, certes longue attente
Vous pourroit nuyre à mon advis.
Se me croyez vous serez mis
En ung hault lieu, se vous voulez,
Où vous serez tres bien aymez:
Je le vous dy en bonne foy.
Le Chevalier
Ma dame, je ne sçay pourquoy
Le me dictes, ne que ce monte,
Car je ne suis ne duc ne conte
Qui si haultement aymer doye,
Ne je ne suis point homs qui doye
Dame avoir si tres souveraine.
La Duchesse
Se vous y eussiez mise peine

